
				এই পাতাটির মুদ্রণ সংশোধন করা প্রয়োজন। 
অন্ধকুপ”
‘অন্ধকূপ-হত্যা সম্বন্ধে আমরা অনেক কিছু বলিয়াছি ও শুনিয়াছি কিন্তু এ পর্যন্ত ‘অন্ধকূপ’ সম্বন্ধে কিছু বলা হয় নাই। হলওয়েল সাহেব অন্ধকূপের একটা সুন্দর বর্ণনা রাখিয়া গিয়াছেন। তঁাহার বর্ণনা অনুসারে ইহা ১৮ বর্গ ফুট! কুক বলেন ইহা ১৮ ফুট দৈর্ঘ্য ও ১৪ ফুট প্রস্থ ছিল। ১৮০৮ খৃষ্টাব্দে পুরাতন ফোর্ট উইলিয়াম দুর্গে এইরূপ একটা ঘরের অনুসন্ধান করা হইয়াছিল কিন্তু অনুসন্ধানকারিগণ সফলকাম না হইয়া ১৮ ফুট দৈর্ঘ্য ও ১৪ ফুট ১০ ইঞ্চি প্রস্থ একটা ঘর দেখিতে পান ; তাহাকে তাহারা অন্ধকূপ বলিয়া অনুমান করিয়া গিয়াছেন কিন্তু হলওয়েল বর্ণিত অন্ধকূপের সহিত অন্যান্য বিষয়েও ইহার বিশেষ কোন সামঞ্জস্য ছিলনা; হলওয়েল সেই কক্ষে আবদ্ধ হইয়া তাহা মপি করিবার অবসর পান নাই বটে, তবে তিনি ত স্বচক্ষে সমস্ত দেখিয়া ছিলেন, কিন্তু এ বিষয়েও উক্ত রিপাের্টে বর্ণিত কক্ষের কোন মিল নাই। যাহা হউক কক্ষটীকে আমরা ১৮ ফুট দৈর্ঘ্য ও ১৪ ফুট ১০ ইঞ্চি প্রস্থ বলিয়া মানিয়া লইলাম। ইহাতে কি ১৪৬ জন ইউরােপীয় সৈন্যের স্থান হয় ? ইহার মধ্যে আবার ৬ ফুট প্রস্থ একটা প্ল্যাটফর্ম লম্বালম্বিভাবে কক্ষের পূর্বদিকে অবস্থিত ছিল; এমত অবস্থায় যদি উক্ত কক্ষে ১৪৬ জন সৈন্যের স্থান হয় তবে গণিতশাস্ত্রও মিথ্যা প্রমাণিত হয়।

	        এই পাতাটি অন্য কোনো ভাষায় উপলব্ধ নয়।

	    
	
	



				 এই পাতা শেষ সম্পাদিত হয়েছে ০৮:৪৭টার সময়, ১৫ সেপ্টেম্বর ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

